
(২১)




 রেবতী। মা, তা, মুই কর্বো, কি, মোরতো আর ঘেরা বাড়ি নয়, মর্দের ক্ষ্যাতে খামারে গেলি বাড়ি বল্লিই বা কি আর হাট বল্লিই বা কি—গস্তানি বিটি বলে কি—মা মোর গাডা কাটা দিয়ে ওট্চে—বিটি বলে, ক্ষেত্রকে ছোট সাহেব ঘোড়া চেপে যাতি যাতি দেখে পাগল হয়েচে, আর তার সঙ্গে এক বার কুটির কামরাঙ্গার ঘরে যাতি বলেছে।

 আদুরী। থু, থু, থু! –গোন্দো! প্যাঁজির গোন্দো – সাহেবের কাছে কি মোরা যাতি পারি, গোন্দো থু, থু! প্যাঁজির গোন্দো! —মুইতো আর এক বেরোব না, মুই সব সইতে পারি প্যাঁজির গোন্দো সইতে পারিনে—থু, থু, গোন্দো! প্যাঁজির গোন্দো!

 রেবতী। মা, তা গোরিবের ধর্ম্ম কি ধর্ম্ম নয়? বিটি বলে, টাকা দেবে, ধানের জমি ছেড়ে দেবে, আর জামাইরি কর্ম্ম কর্যে দেবে—পোড়া কপাল টাকার। ধর্ম্ম কি ব্যাচ্বার জিনিস, ন এর দাম আছে। কি বল্বো, বিটি সাহেবের নোক, তা নইলি মেয়ে নাতি দিয়ে মুখ ভেঙ্গে দেতাম। মেয়ে আমার অবাক হয়েছে, কাল থেকে ঝম্কে২ ওটচে।

 আদুরী। মাগো যে দাড়ি! কথা কয় যেন বোকা ছাগলে ফ্যাবা মারে। দাড়ি প্যাঁজ না ছাড়লি মুইতো কখনুই যাতি পারবো না, থু, থু, থু! গোন্দো, প্যাঁজির গোন্দো!

 রেবতী। মা সর্ব্বনাশী বলে, যদি মোর সঙ্গে না পেট্য়ে দিস তবে নেটেলা দিয়ে ধর্যে নিয়ে যাবে!

 সাবি। মগের মুলুক আর কি —ইংরেজের রাজ্যে কেউ না কি ঘর ভেঙ্গে মেয়ে কেড়ে নিয়ে যেতে পারে।

 রেবতী। মা চাসার ঘরে সব পারে। মেয়ে লোক ধরে মরদ্দের কায়দা করে, নীল দাদনে এ কত্তি পারে, নজোরে










[image: ]

[image: ]

'https://bn.wikisource.org/w/index.php?title=পাতা:নীল-দর্পণ.pdf/৩৪&oldid=1476195' থেকে আনীত


					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ২০:৪৯টার সময়, ১০ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

